
〈勝母曾參避。見說丁蘭在此村。可惜石碑沉水底。詩人不得細推論。　文仲曰。孝爲百。行之原。自天子至於庶人。未有不以孝而成令德者。孝子生〉

〈處南夷。而能竭力奉親。終身思慕。無情木石。亦爲之靈。聲名巍巍。上與底豫之大聖。負米之大賢。並轡馳驅。使千秋百世之下。神而祀之。簡書記而〉

〈載之。大哉賢乎。夫大舜生值帝堯之世。仲子親聞先聖至道其孝宜矣。孝子生仁義陵遲。詩書滅絶之後。處猺獞之間。其所師爲何人。所聞爲何事。〉

〈迺能事亡如存。非天錫純孝。不爲風聲習氣之所漸染。出類㧞萃。其能然乎。宜其廟食百世。愈乆愈光。是祠之設。與其他祅神野鬼。可同日而語哉。〉

〈惜乎廟毁于隋。無所瞻慕。前乎此者。畧不經意。豈崇德勵俗之道哉。文仲親老居貧。逐鹿萬里。温清禮缺。聞孝子之風。愓然而驚。赧然而懼。因命岑〉

〈溪主簿趙琛去故北數十步。宏其規模創屋三楹。僉憲富公因名之曰孝感。命工繪孝子母子象于其間。仍遣人祝之。於戲孝子不匱。永錫爾類。使〉

〈州之人登孝子之堂。拜孝子之像。觀感興起。豈不韙歟。本府府。蒼梧志三皇廟。虞帝廟。在子城東文廟之右。　文廟。在子城東壹〉

〈里。宋咸平五年。知州事。部員外郎何蒙修建。至元祐知州朝奉郎張唐輔。移就州城東北二里七十六步。寳興寺冰泉之北嶺。　中遷就州東二百〉

〈五十步。致和三年移就州北八十步。於建炎三年知州文彦明。移就州東放生他畔一里。至紹興三十年知州任通直。以羅漢寺改作。在州東百八〉

〈十步。　城隍廟。在州城外東南隅。　九龍廟。在州城東四里。唐大中五年蒼梧縣令吳潯。以境内亢旱。祈禱於此。致有黑龍升天。甘雨隨注。百姓賴〉

〈焉。嘉應廟。在州東一里。　温母廟。在州城北二里。宋元祐二年曾遷城東一里。　按粤志云。温氏端溪人。常捕魚遇一巨卯。收而秘之。後有物如〉

〈守宫狀元卯而長五六尺。蹻躍波中。縈繞舟之側。秦皇問而遣使召至始平江。龍引舡而還。温氏卒。瘞于江陰。今晉康即恱城有本廟。　龍王廟。在〉

〈州東七里。　火山虞部廟。在城南。隔大江火山下。　石英廟。在縣西隔桂江。俗以其地産石英。因置廟焉。　五通廟。在子城外西北隅。　角廟。在〉

〈州城西隔桂江。　祅政廟。在州城東一百步。祅胡神。按漢圖八月以金人祭天。其廟皆胡人居中國所立。號天神。　金牙廟。内奉唐將尉遲敬德像。〉

〈在州城東南梯雲坊。　北府令公廟。在州城外東南。　天妃廟。在州城東二里。〉


〈岑溪縣。古藤志岑溪三皇廟。在縣衙西北隅。岑溪縣城隍廟。在社壇西。東山廟。在水東二里。廟祀李衛公靖。詳見祠碑。　雷廟。在縣治北。李〉

